
				এই পাতাটির মুদ্রণ সংশোধন করা প্রয়োজন। 
পূৱৰী
গানের সাজি
গানের সাজি এনেছি আজি
ঢাকাটি তার লও গো খুলে
দেখে তো চেয়ে কী আছে ।
ষে থাকে মনে স্বপন-বনে
ছায়ার দেশে ভাবের কুলে
সে বুঝি কিছু দিয়াছে। কী ষে সে তাহা আমি কি জানি, ভাষায় চাপা কোন সে বাণী স্বরের ফুলে গন্ধখানি
ছন্দে বাধি গিয়াছে, সে ফুল বুঝি হয়েছে পুজি,
দেখো তো চেয়ে কী আছে ।
দেখো তো, সখী দিয়েছে ও কি স্বখের কাদা দুখের হাসি,
দুরাশাভরা চাহনি ? দিয়েছে কি না ভোরের বীণা,
দিয়েছে কি সে রাতের বঁাশি
গহন-গান গাহনি ? বিপুল ব্যথা ফাগুন-বেল, সোহাগ কভু, কঙু বা হেলা,
আপন মনে আগুন-খেলা
পরানমন-দাহনি,— দেখো তো ডালা, সে স্মৃতি-ঢালা আছে আকুল চাহনি ?

